
GOUVENE CUOMO ANONSE ESPERYANS “TASTE NY” AP NAN FARM AID 2013 NAN SARATOGA
SPRINGS NAN DAT 21 SEPTANM

Tréz Konpayi Byé, Diven ak Sid Eta New York ap Patisipe nan Festivite yo

Gouvene Andrew M. Cuomo te anonse jodi a amaté mizik yo pral benefisye yon esperyans “Taste NY”
nan konsé Farm Aid 2013 la ki pral fét nan Saratoga Performing Arts Center nan dat 21 septanm. Trez
antrepriz kap vann byé, diven ak sid nan tout eta a pral vann pwodi yo nan tant “Taste NY” la nan
konteks konse ki fet chak ane sa pou sipote tradisyon agrikol la.

“Ka pa genyen pi bon kote pou montre diven, byeé ak sid New York pase konsé Farm Aid 2013 la pandan
n ap selebre istwa ak wol agrikilti nan eta ak peyi nou an,” te deklare Gouvené Cuomo. “Non selman pral
gen bon mizik nan evenman an, men tou kék nan pi bon manje ak bwason kap fé moun plezi isit nan
New York — kidonk mwen ankouraje amaté mizik pou pase nan tant ‘Taste NY’ la pou eseye pwodi lokal
sa yo epi sipote pwodi ak femye nou yo.”

“Taste NY pral ajoute yon esperyans bwason lokal pou amaté mizik Farm Aid 2013. Nou fye pou n ajoute
bye, diven ak sid New York nan Farm Aid 2013,” te deklare Direkte Asosye Farm Aid, Glenda Yoder.
“Farm Aid apresye pwogram Eta New York yo ki ogmante opotinite pou fémye k ap pwodi oublon,
sereyal, rezen ak pom.”

Antrepriz kap vann bye, diven ak sid New York kap patisipe nan esperyans “Taste NY” la nan Farm Aid
2013 gen ladan New York State Brewers Association, Empire Brewing Company (Syracuse), Brown’s
Brewing Co. (Troy), Saranac Brewery (Utica), Lake Placid Brewery (Lake Placid), Captain Lawrence
Brewing Company (Elmsford), Brooklyn Brewery (Brooklyn), Davidson Brothers Brewing Company (Glens
Falls), Adirondack Brewery (Lake George), McKenzie's Hard Cider (Buffalo), Swedish Hill Winery
(Romulus), Hazlitt 1852 Vineyards (Hector) ak Bedell Cellars (Cutchogue). Yo pral vann ve séz ons bye ak
sid, ak senk ons diven nan tant la.

Paul Leone, Direkte Egzekitif New York State Brewers Association, te di konsa, “Farm Aid ensiste pou |

genyen bye atizanal Eta New York nan evenman sa paske yo se pwodi agrikol enpotan. Kek brasri kap
vann pwodi yo nan evenman sa se brasri agrikol, kap espoze pwodi ki fet ak engredyan ki soti

Haitian Creole



direkteman kay femye lokal. Se pral yon espozisyon ‘Taste NY’ enteaktif patwon Farm Aid pap ko pret
pou yo bliye.”

Jim Trezise, Prezidan New York Wine ak Grape Foundation, te di konsa, “Konsé Farm Aid la se dénye
evenman ‘Taste NY’ kap espoze diven New York devan plizyé milye konsomate. Nou vreman apresye
opotinite sa ak plizye fason Gouvené Cuomo ap kontinye sipote sekte diven New York.”

Anplis tant “Taste NY” la, yon FreshConnect Youth Market, Department of Agriculture and Markets eta a
ap finanse ansanm ak GROW NYC, pral vann fwi fre ki soti nan fem Eta New York nan konse a.

Tom Strumolo, Direkté Planifikasyon ak Politik Greenmarket nan GrowNYC, te di konsa, “Nou kontan
anpil pou n asosye chak ane ak zanmi nou yo nan Farm Aid ki fé anpil pou sipote fem agrikol ak pou
ranfose filyé manje lokal yo. Stand agrikol GrowNYC tinedjé ap jere se youn nan fason pou n jwenn plis
manje kote n ap travay nan New York City — sitou nan katye kote pou jwenn menm yon pom se yon
pwoblém. Anmenm tan, n ap “devlope” tinedje k ap touche kob epi kap vin pwochen jenerasyon
defanse pou mouvman bon manje bon sante a. Nan stand ane sa ou pral jwenn pwodi ki soti nan fem

New York ki nan rejyon no a. N ap tann ou nan stand lan

Se Gouvené Guomo ki te lanse “Taste NY” pou espoze sekteé manje ak bwason New York. Objektif nou se
fé gwo kantite manje ki fét ak pouse nan eta a pare pou rezidan New York, touris ak lemonn achte epi
rekonét. “Taste NY” se yon gwo eleman nan kanpay touris $60 milyon Gouveéne a — pi gwo kanpay ki
janm genyen depi plizye dizén lane. Pwogram lan fé piblisite pou manje ak bwason ki fet nan New York
atrave pwomosyon tankou tant ak paviyon “Taste NY” nan evenman manje ak diven ak nan magazen ak
kyos “Taste NY” ki sitiye nan zon repo Thruway epi byento nan ayewopo ak ot sant transpo. Nan lane
2013 la, “Taste NY” deja genyen yon gwo prezans nan PGA Tournament nan Rochester ak Great New
York State Fair nan Syracuse.

Pou jwenn plis enfomasyon sou “Taste NY,” ale sou www.taste.ny.gov. Pou jwenn plis enfomasyon sou

Farm Aid 2013, tanpri ale sou www.farmaid.org.

